
Informashon tokante mèldu AO Online 
(Inkapasidat pa Trabou) 

E informashon akí ta splika kon e trahadó mester mèldu inkapasidat pa trabou (AO) na 
SVB i kua ta e pasonan ku mester sigui pa evitá pèrdida di derecho. 
 
Ta importante pa lesa e informashon akí ku hopi koutela.

 

1. Mèldu AO ta obligatorio 

Ora e trahadó ta inkapasitá pa trabou (AO) pa motibu di malesa, embaraso òf un 

aksidente di trabou, e trahadó mester mèldu esaki online serka SVB. 

 

Mèldu AO por tuma lugá únikamente online via e wèpsait di SVB: 

 

www.svbcur.org → klek riba “AO formulier” 

 

Mèldu via telefòn òf manda un e-mail no ta posibel. 

 

2. Orarionan habrí AO Online 

Mèldu AO online por tuma lugá únikamente: 
 
entre 5’or i 10’or di mainta 
 
Esaki ta konta tambe pa: 
 
• fin di siman 
• dianan di fiesta 

⚠ Atenshon! 

10’or di mainta ta e último ora pa entregá un petishon pa mèldu AO. 
Mèldu ku drenta lat por kondusí na pèrdida di derecho. 

 

3. Pa ken AO Online ta obligatorio? 

Mèldu AO online for di e promé dia di inkapasidat pa trabou ta obligatorio pa 
trahadónan ku tin derecho riba: 
 
• pago di malesa segun e Lei di Seguro di Malesa (LvZv) 
• pago di aksidente segun e Lei di Seguro di Aksidente (LvOv) 
 
E trahadó ta personalmente responsabel pa: 
 
• mèldu AO na tempu 
• yena e formulario online korektamente 
 
Si no mèldu online, no ta aprobá AO. 

 

4. Konfirmashon ora mèldu AO 

Denter di 1 ora despues di a mèldu online e trahadó ta risibí via e-mail: 

• un konfirmashon di resepshon 
• un kopia di e formulario yená 
• instrukshonnan pa e próksimo pasonan 

SVB no ta manda mail pa e dunadó di trabou. 
 
E trahadó mes ta responsabel pa informá e dunadó di trabou tokante esaki.

5. Mèldu AO na momentu di malesa 

Promé dia di malesa 

E trahadó mester mèldu online riba e promé dia di inkapasidat pa traha: 
 
entre 5’or i 10’or di mainta. 
 
Esaki ta konta tambe: 
 
• si e trahadó no ta traha e dia ei 
• den kaso di un skema di trabou adaptá 
• den wikènt òf riba dianan di fiesta.

 

Ora e trahadó ta malu ainda riba e di 4 dia 

Ora e trahadó riba e di kuater dia ainda no por traha, e trahadó mester: 

1. bolbe mèldu AO online promé ku 10’or di mainta 
2. ta alkansabel via telèfòn pa SVB durante dianan segun roster di trabou 

 

⚠  Atenshon! 

10’or di mainta ta e último ora pa e mèldu aki. 
Mèldu ku drenta lat ta kondusí na pèrdida di derecho. 

Ehèmpel: 
• Si e promé dia di AO ta djaluna 16 di mart, e di 4 dia di AO ta djaweps 19 di mart. 
• Si e promé dia di AO ta djasabra 21 di mart, e di 4 dia di AO ta djamars 24 di mart. 

6. Kontakto dor di SVB 

SVB por: 
 
• ehekutá un konsulta telefóniko 
• yama e trahadó pa un konsulta personal (presentá físikamente na SVB denter di e 
orario indiká) 
• manda un deklarashon di AO via e-mail 
 
SVB ta yama entre: 
 
07:30 i 17:00 or (5’or atardi) 
 

⚠ Si e trahadó no ta alkansabel na e number di telèfòn duná òf no ta presentá na un 

sita, esaki por kondusí na pèrdida di derecho. 

 

7. Ora ku e trahadó no a haña yamada di 
SVB 

E trahadó mester chèk su e-mail promé. 

 
Den sierto kaso, e trahadó ta risibí un deklarashon di AO direktamente via e-mail, sin un 
konsulta telefóniko. 

 
Si e trahadó: 
• no a haña yamada 
• no a risibí un deklarashon di AO via e-mail 
e ora ei e trahadó mester: 

 
manda un e-mail pa: 
aown@svbcur.org 

mailto:aown@svbcur.org

menshonando: 

 
• ID / number di sédula, nòmber i fam, number di telèfòn 

 
Orario: 07:30 – 12’or 

 
E trahadó mester keda ku un kopia di e e-mail ku el a manda komo prueba. 

 
Si e trahadó no tuma kontakto ku SVB, esaki por kondusí na pèrdida di derecho. 

 

8. Ora deklará e trahadó kapasita pa 
trabou (AG) 

Ora e trahadó wòrdu deklará kapasita pa trabou (AG) dor di SVB, pero e no por traha 
ainda, e trahadó mester: 

 
mèldu AO online di nobo riba e fecha di AG promé ku 10’or di mainta. 

E trahadó mester ta alkansabel tambe via telèfòn pa SVB durante dianan di roster di 
trabou. 

⚠ Atenshon! 

 
Mèldu ku drenta lat por kondusí na pèrdida di derecho. 

 
Den sierto kaso, por tin instrukshonnan adishonal pará na e parti di “Opmerking” 

(Remarke) riba e deklarashon di AO ku e trahadó mester sigui si e no por traha ainda 
riba e fecha di AG. 

 
Por ehèmpel, por sosodé ku e trahadó mester presentá personalmente na SVB pa un 
konsulta. 

 
E trahadó mester sigui semper e instrukshonnan ku tin menshoná riba e deklarashon di 
AO. 

9. AO di 1 pa 3 dia 
Den kaso di un inkapasidat pa traha di 1 pa 3 dia: 
 
• e trahadó lo no haña yamada di SVB 
• e trahadó lo no risibí un deklarashon di AO 
• lo no paga sèn di malesa (ziekengeld) 
 
E e-mail di konfirmashon ora e trahadó mèldu AO online por wòrdu usá eventualmente 
komo prueba pa e dunadó di trabou. 
 
Si e trahadó mèldu AO online lat i e inkapasidat pa traha ta mas ku 3 dia, mester 
semper añadí esaki ku un prueba. 
 
Ehèmpelnan di prueba ta entre otro: 
 
• un roster di trabou 
• un prueba di atmishon den hospital 
 
E pruebanan aki por wòrdu pidí dor di SVB pa por registrá ora e trahadó mèldu esaki . 

10. Verlof di embaraso 

Embaraso i parto ta konsiderá igual ku malesa segun e Lei di Seguro di Malesa. E 

trahadó femenino ta wòrdu konsiderá inkapasitá pa trabou durante e verlòf di embaraso 

i parto. 

 

A base di artíkulo 5, promé paragraf, di e Lei di Seguro di Malesa i artíkulo 1614ca di e 

Kódigo Sivil di Kòrsou, e trahadó tin derecho riba pèrmit di embaraso i parto. 

E verlòf di embaraso i parto ta dura por lo ménos 14 siman i ta konsistí di: 

• minimal 2 i maksimal 6 siman promé ku e fecha probabel di parto (verlòf di embaraso); 

• minimal 8 i maksimal 12 siman despues di e parto (verlòf di parto). 

E petishon pa verlòf di embaraso mester keda entregá via e formulario di AO online. 

 

Mester entregá e petishon por lo ménos 2 luna promé ku e fecha probabel di parto. 

 

Huntu ku e petishon mester presentá un deklarashon médiko di un dòkter òf partera 

den kua e fecha probabel di parto ta menshoná. 

Por upload e deklarashon aki via e formulario di AO online. 

 

11. Aksidente di trabou (BO) 
Den kaso di un aksidente di trabou e trahadó mester: 
 
mèldu online via AO Online riba e promé dia di inkapasidat pa trabou entre 5’or i 10’or 
di mainta. 
 
Ademas, mester yena e Formulario di Notifikashon di Aksidente di Trabou. 

E formulario ta konsistí di dos parti: 

1. Parti di e trahadó 
2. Parti di e dunadó di trabou 

 
E formulario mester: 
 
• ta yená kompletamente i korektamente 
• ta firmá 
• ta akompañá pa un deskripshon di funshon (functiebeschrijving) 
 
Por entregá e dokumentonan na SVB na e siguiente maneranan: 
 
• upload nan online via e formulario di mèldu AO 
• manda nan via e-mail pa: aown@svbcur.org 

 
(menshonando den e "subject" di e e-mail e ID/number di sédula, nòmber i fam 
di e trahadó) 

 
• entregá nan personalmente na SVB – afdeling Arbeid en Gezondheid (sekshon 
Trabou i Salú). 

 

Rekisito adishonal den kaso di aksidente di trabou 

Pa un tratamentu korekto di un aksidente di trabou (BO), e trahadó mester hiba un 
formulario di BO kompletamente yená na e promé konsulta na SVB, inkluyendo tur 
parti. 
 
E formulario di BO mester ta yená kompletamente i korektamente dor di: 
 
• e trahadó (parti 1) 
• e dunadó di trabou (parti 2) 

 

 

 

mailto:aown@svbcur.org

Prosedura adishonal den kaso di aksidente di trabou 

Pa aksidentenan di trabou (BO), ta konta únikamente pa mèldu riba e promé dia di 
inkapasidat pa traha via AO Online. 

Si SVB no a yama e trahadó denter di 2 dia di trabou despues di a mèldu AO online, e 
trahadó mester tuma kontakto ku SVB riba e promé dia di trabou entre 07:30 i 12’or via: 

 
0800-0010 (grátis) 
òf 
+5999 434 4123 

Si no por drenta den kontakto ku SVB via telèfòn, e trahadó mester manda un e-mail 
pa aown@svbcur.org menshonando: 

 
• ID / number di sédula 
• number di telefòn 

E trahadó mester kontrolá si e e-mail a wòrdu mandá korektamente.  

E komunikashon ku SVB ta sirbi komo prueba di e petishon pa mèldu i e trahadó 
mester warda esaki.  

 

12. Regla adishonal i aksesibilidat 

Regla diferente serka sierto dunadó di trabou 

Pa algun dunadó di trabou tin regla adishonal na vigor. Asina por sosodé ku un trahadó 
ku ta kai bou di un dunadó di trabou asina, mester presentá personalmente na SVB riba 
e di 3 dia despues di a mèldu AO online. 
 
Esaki mester sosodé entre 07:30 i 10’or di mainta. 

Si e regla aki ta aplikabel pa e kompania en kuestion, e dunadó di trabou lo informá e 
trahadó tokante esaki. 

 

No alkansabel pa SVB 

Si SVB purba tuma kontakto via telefòn riba e dia ku a mèldu AO i e trahadó no ta 
alkansabel, e trahadó mester bolbe mèldu via AO Online e siguiente dia si e kehonan ta 
persistí. 
 
E regla aki no ta konta pa trahadónan pa kendenan ta apliká reglanan diferente, 
manera menshoná den e paragraf “Reglanan diferente serka sierto dunadó di trabou”.  
 
Pa e trahadónan akí, e instrukshonnan duná dor di e dunadó di trabou òf SVB ta na 
vigor. 

 

13. Informashon general importante 

E-mail i number di telefòn korekto 

Ora di yena e formulario online, e trahadó mester duna un adrès di e-mail i number di 
telefòn korekto. 
 
Si e informashonnan aki no ta korekto òf si e trahadó no ta alkansabel, esaki por 
kondusí na pèrdida di derecho.

 

Number di SVB di e dunadó di trabou 

Ora mèldu AO, e trahadó mester yena e number di SVB di e dunadó di trabou. 
E number akí: 

 
• ta konsistí di 7 sifra 
• ta kuminsá ku 1 

Si e trahadó ta traha pa mas ku un dunadó di trabou, e mester mèldu esaki separá pa 
kada dunadó di trabou. 

Ora ta traha via un agensia di trabou (uitzendbureau), mester yena e number di 

SVB di e agensia di trabou. 

  

14. Deklarashon di AO 

Ora SVB akordá un periodo di AO di mas ku 3 dia, e trahadó ta risibí un deklarashon di 
AO via e-mail. 

 
E deklarashon aki ta remplasá e eks-karchi hel i blanku. 

 
E trahadó mester entregá e deklarashon aki na e dunadó di trabou segun e reglanan di 
e empresa. 

Kontakto ku SVB 

E trahadó tin pregunta òf tin mester di mas informashon? E ora ei por tuma kontakto ku 

SVB via: 

E-mail: 

aown@svbcur.org 

WhatsApp: 

+5999 434-4000 

Telefòn: 

0800-0010 (grátis) 

òf 

+5999 434 4123 

 


